
SAMANTEKT 
 

Í þessari skýrslu eru kynntar niðurstöður rannsóknar á ferðamennsku á Kili sem unnin var fyrir styrk 

frá Ferðamálastofu. Verkefnið er unnið sem hluti af stærra verkefni sem hefur að meginmarkmiði að 

afla þekkingar sem nýtist við gerð landnýtingaráætlunar fyrir ferðamennsku á hálendi Íslands. 

Landnýtingaráætlun hefur það að markmiði að hálendið nýtist sem best til sem fjölbreytilegastrar 

útivistar og ferðamennsku án þess að gengið sé á auðlindina. Slík áætlun byggir á rannsóknum á 

þolmörkum ferðamennsku, annars vegar með hliðsjón af upplifun ferðamanna og hins vegar með 

hliðsjón af hvers konar ferðamennsku umhverfið þolir og hentar til. Í þessari skýrslu eru birtar 

niðurstöður úr einum hluta þessa verkefnis, þ.e. þeim þætti sem snýr að upplifun ferðamanna á Kili.  

Sökum eðlis ferðamennsku á svæðinu er fjallað um hana á töluvert stærra svæði en hinn eiginlegi 

Kjölur nær yfir. Kerlingarfjöll eru t.d. ekki hluti af Kili en tengjast honum órjúfanlegum böndum vegna 

samgöngukerfis og ferðamáta ferðamanna.  

 

Undanfarin misseri hafa verið settar fram hugmyndir um margs konar uppbyggingu á Kili sem kæmu 

til með að hafa mikil áhrif á þá ferðamennsku sem þar er nú stunduð. Má þar nefna hugmyndir um 

uppbyggðan heilsársveg, hálendismiðstöðvar, hótel og virkjanir. Hveravellir og Kerlingarfjöll eru til 

skoðunar sem virkjunarkostir fyrir jarðvarmavirkjanir og á sunnanverðum Kili er verið að skoða 

möguleika á að virkja Hvítá sunnan Hvítárvatns, Jökulkvísl við Gýgjarfoss, auk virkjunar Hagavatns við 

Farið sunnan Eystri-Hagafellsjökuls, en sú síðastnefnda er ekki á sjálfum Kili. Áður en jafn mikilvægar 

ákvarðanir eru teknar um nýtingu Kjalar er nauðsynlegt að átta sig á hlutverkinu sem svæðið gegnir 

fyrir ferðamennsku og útivist.  

 

Markmið þessarar rannsóknar er að varpa ljósi á hvers konar ferðamennska er stunduð á Kili á 

sumrin, hvernig ferðamenn upplifa ferðalag sitt um Kjöl og hvers konar uppbyggingu þeir telja 

æskilega. Rannsóknin byggir á viðtalskönnun (21 viðtöl) og spurningalistakönnun (stærð úrtaks 525) 

sem gerðar voru á Hveravöllum og í Kerlingarfjöllum sumarið 2008.  

 

Rannsóknin leiddi í ljós að Íslendingar eru fjölmennasti hópurinn sem ferðast um Kjöl, eða um 

þriðjungur. Þjóðverjar og Frakkar eru fjölmennastir erlendra gesta. Aðrir gestir eru fyrst og fremst frá 

öðrum Mið- og Vestur-Evrópuríkjum. Þeir sem eru þarna á ferð eru margir hverjir í langri ferð um 

landið, eru að meðaltali í 13,35 daga ferð, þar af tæpa 5 daga á hálendinu. Rúmlega 40% gesta eru á 

ferð með fjölskyldu sinni og fjórðungur ferðamanna er í skipulagðri hópferð. Flestir gestanna eru á 

eigin bíl (34%) eða bílaleigubíl (21%). Langflestir koma með bifreiðum, en þó koma um 9% gangandi, 

ríðandi eða hjólandi. Tæplega helmingur gistir í tjaldi, tjaldvagni eða fellihýsi, um 23% gista á 

hótelum, um 17% í fjallaskálum og 11% í bændagistingu. Gönguferðir, böð í náttúrulaugunum og 

ökuferðir eru algengasta afþreying ferðalanga. 

 

Ferðamenn eru flestir mjög ánægðir með ferð sína um Kjöl. Náttúran er megin aðdráttarafl Kjalar. 

Ferðamenn nefndu t.d. fegurð náttúrunnar, fjölbreytileika, útsýni, landslag, fjöll, jökla, hveri, 

jarðfræði og að upplifa ýmsa eiginleika víðernanna, eins og t.d. kyrrð, fámenni, einangrun, auðnir og 

öræfastemningu. Um 92% gesta finnst ósnortin víðerni vera hluti af aðdráttarafli Kjalar og þau vera 

mikilvægur hluti af ímynd Íslands. Um 15% viðmælenda fer Kjalveg til komast á milli Norðurlands og 

Suðurlands og 9% koma á Kjöl vegna þess að hann er á áætlun í fyrirfram skipulagðri ferð þeirra. 

Meiri hluti Íslendinganna er frá höfuðborgarsvæðinu og margir þeirra völdu Kjöl sem ferðasvæði 

vegna þess hve svæðið er aðgengilegt, þ.e.a.s. þangað er hægt að fara í stutta helgarferð og njóta 

náttúrunnar án þess að eyða miklum tíma í að aka. 

 

Að mati flestra ferðamanna felst aðdráttarafl hálendisins í einfaldri og frumstæðri uppbyggingu og 

meirihlutinn er á móti því að reisa hótel, veitingastaði eða annars konar þjónustubyggingar. Skiptar 

skoðanir eru á ágæti vega á Kili, en þó vilja ekki nema 20% ferðamanna láta bæta þá. Erlendu 

ferðamennirnir eru eindregnar en þeir innlendu á þeirri skoðun að halda Kjalvegi óbreyttum. Bæði 

vegna ævintýrisins sem felst í því að ferðast á vondum vegum, en einnig vegna þess að þá myndi 

ferðamönnum fjölga og ferðamennskan breytast. Virkjanir með tilheyrandi raflínum, stíflum, 

miðlunarlónum, leiðslum og borholum myndu gjörbreyta ásýnd svæðisins og ferðamenn eru mjög 

andvígir slíkum mannvirkjum á Kili.  

 

Umhverfismál eru almennt talin í góðu lagi á Kili en nokkrir tóku þó eftir ummerkjum um 

utanvegaakstur, rofi úr göngustígum, gróðurskemmdum og rusli. Helst kvörtuðu ferðamenn undan 

salernis- og hreinlætisaðstöðu. Þau mál, sem og sturtuaðstaða í Kerlingarfjöllum, voru óviðunandi á 

Hveravöllum og Hvítárnesi sumarið sem rannsóknin fór fram. Sá fjöldi ferðamanna sem nú ferðast um 

Kjöl truflar ekki upplifun ferðamanna og er eins og meirihluti gesta átti von á. Eini ásetni staðurinn á 

öllum Kili eru Hveravellir. Þar hafa flestir ferðamenn sem fara um Kjöl viðdvöl.  

 

Ferðamenn á hálendi Íslands eru ekki einsleitur markhópur. Greining á þeim með hliðsjón af 

viðhorfskvarðanum (the Purist Scale) leiddi í ljós að gestir í Hveravöllum og Kerlingarfjöllum eru 

svipaðir gestum Landmannalauga, en þar eru aðeins 2 - 5% gesta miklir náttúrusinnar og um 

fjórðungur náttúrusinnar. Til samanburðar er hlutfall mikilla náttúrusinna við Langasjó og í 

Lónsöræfum mun hærra, eða 25% og 15% og náttúrusinnar eru ríflega þriðjungur gesta á þessum 

svæðum. Flokkurinn almennir ferðamenn er um helmingur gesta og þjónustusinnar um fjórðungur í 

Kerlingarfjöllum og á Hveravöllum. Þessi greining gefur til kynna að höfða megi til mismunandi 

markhópa á Kili, fjölga megi ferðamönnum töluvert og að rétt sé að bæta einfalda grunngerð og 

þjónustu í Kerlingarfjöllum og á Hveravöllum. Þessir gestir vilja samt sem áður ekki mikla 

uppbyggingu, t.d. alls ekki hótel eða veitingastaði. Miklir náttúrusinnar sem eru viðkvæmir fyrir 

fólksfjölda og innviðum geta líka fundið afar fáfarna og fallega staði á Kili, eins og t.d. Karlsdrátt, 

Fróðárdali, Þjófadali, Fögruhlíð og svæðið í kringum Hrútfell.  

 

Ýmislegt mætti gera til þess að fjölga ferðamönnum á Kili. T.d. mætti kynna betur gönguleiðina um 

ƎŀƳƭŀ YƧŀƭǾŜƎ ƻƎ ƎŜǊŀ Ƙŀƴŀ ƧŀŦƴ ǈŜƪƪǘŀ ƻƎ α[ŀǳƎŀǾŜƎǳǊƛƴƴά ŜǊ Ɲ ŘŀƎΦ aŜś ǈǾƝ Ƴƽǘƛ Ƴŋǘǘƛ ƭƝƪƭŜƎŀ ƭŞǘǘŀ 

álagið á Laugaveginum og höfða til aðeins annars markhóps því  Kjalvegur hinn forni er auðveldari 

gönguleið bæði vegna landslags og veðurs. Áður en ferðamönnum fjölgar mikið á gönguleiðinni þarf 

hins vegar að koma aðstæðum á helstu áfangastöðum leiðarinnar í viðundandi horf. 

 

Lítið er um merktar gönguleiðir á Kili. Markhópurinn sem sækir í gönguferðir myndi sækja á Kjöl í 

auknum mæli ef ráðin væri bót á því. Gefið hefur verið út kort sem sýnir helstu gönguleiðir um 

Kerlingarfjöll og stikur hafa verið lagðar frá bílastæðinu við Hveradali inn í hverasvæðið. Þær verða 

hins vegar gisnari og hætta eða hverfa að lokum inni á miðju hverasvæðinu. Slíkt skapar ferðalöngum 

hættu og óöryggi því veður eru válynd á háum fjallsvæðum sem þessu, jökulsprungur víða og jörð 

morkin af hverarvirkni. Þetta takmarkar þann fjölda sem treystir sér til að ganga um svæðið. 

Kerlingarfjöll eru hins vegar víðfemt svæði sem getur tekið á móti mun fleiri ferðamönnum en þangað 

koma nú. Dýrt er að stika og viðhalda stikuðum leiðum og er það dæmi um almannagæði sem 

opinberir aðilar ættu að fjármagna sem hluta af nauðsynlegum innviðum til að taka á móti ferðafólki. 

Bláfell sést víða að og þjóðsögur um risann sem þar hefur búsetu eru vel þekktar. Þrátt fyrir að 

þjóðvegurinn yfir Kjöl liggi við rætur fjallsins og tiltölulega auðvelt sé að ganga á fjallið, fara sárafáir 

þangað upp. Ef merkt væri gönguleið upp á fjallið og lítið bílastæði væri gert við rætur þess myndu 

örugglega fleiri ganga á tindinn og njóta eins besta útsýnis á sunnanverðu landinu. Möguleikar til 

hjólaferða og hestaferða eru einnig margir á Kili og mætti útfæra þær á ýmsan hátt. 

 

Þegar til framtíðar er litið er Kjölur mikilvæg auðlind fyrir ferðaþjónustu og útivist. Erlendum 

ferðamönnum á Íslandi hefur fjölgað að meðaltali um 10% árlega síðustu áratugi og stefnir í að þeir 

verði yfir ein milljón eftir 8 ς 10 ár. Til að taka á móti sívaxandi fjölda á hálendinu er mikilvægt að 

byggja upp ferðaþjónustu víðar en nú er. Kjölur er eitt af þeim svæðum sem eru vannýtt og gætu 

tekið við fleiri ferðamönnum. Svæðið bíður upp á mikla möguleika á fjölbreytilegri ferðaþjónustu og 

þar væri  mögulegt að lengja ferðamannatímabilið og þjóna ólíkum markhópum. Mikilvægi Kjalar á 

tvímælalaust eftir að aukast verði ákveðið að nýta svæðið fyrst og fremst fyrir ferðamennsku á 

víðernum. Meðan enn ríkir óvissa um hvernig svæðið verður nýtt í framtíðinni heldur ferðaþjónustan 

hins vegar að sér höndum með frekari fjárfestingar og markaðssetningu. Það er slæmt fyrir 

ferðaþjónustuna í landinu og fyrir jaðarbyggðir Kjalar. 

  



 

iv 
 

 

  



 

v 
 

 

FORMÁLI 

Í þessari skýrslu eru kynntar niðurstöður rannsóknar á ferðamennsku á Kili sem unnin var fyrir styrk 

frá Ferðamálastofu. Verkefnið er unnið sem hluti af stærra verkefni sem hefur að meginmarkmiði að 

afla þekkingar sem nýtist við gerð landnýtingaráætlunar fyrir ferðamennsku á hálendi Íslands. 

Landnýtingaráætlun hefur það að markmiði að hálendið nýtist sem best til sem fjölbreytilegastrar 

útivistar og ferðamennsku án þess að gengið sé á auðlindina. Slík áætlun byggir á rannsóknum á 

þolmörkum ferðamennsku, annars vegar með hliðsjón af upplifun ferðamanna og hins vegar með 

hliðsjón af hvers konar ferðamennsku umhverfið þolir og hentar til. Í ljósi niðurstaðna rannsóknanna 

og í samráði við ferðaþjónustuna og með því að taka mið af mismunandi forsendum markhópa, má 

síðan semja tillögu að landnýtingaráætlun fyrir ferðamennsku á hálendinu.  

Árið 2007 var unnið forverkefni á Lakasvæðinu þar sem aðferðafræðin sem grundvallar vinnuna 

var þróuð (Anna Dóra Sæþórsdóttir, Rannveig Ólafsdóttir og Rögnvaldur Ólafsson 2007; 2009).  

Á meðan á vinnslu þessa verkefnis á Kili stóð var lögð fyrir Alþingi þingsályktunartillaga um 

landnýtingaráætlun fyrir ferðamennsku á miðhálendinu (Alþingi, 2009) og má því segja að verið sé að 

gera atlögu að þessu stóra verkefni frá nýrri hlið.  

Í þessari skýrslu eru birtar niðurstöður úr einum hluta þessa verkefnis, þ.e. þeim þætti sem snýr að 

upplifun ferðamanna á Kili. Gagnaöflun fór fram sumarið 2008 og unnið var úr gögnunum árin 2008-

2009. Niðurstöður verkefnisins eru birtar í þrem skýrslum sem allar voru gefnar út árið 2009: 

 

i) Töluleg greining á viðhorfum ferðamanna á Kili 

ii) Greining á viðtölum við ferðamenn á Kili 

iii) Kafað ofan í kjölinn ς á viðhorfum ferðamanna á Kili (þessi skýrsla) 

Ferðamálastofu er þakkaður fjárstuðningurinn og Ólöfu Ýrr Atladóttur ferðamálastjóra er 

sérstaklega þakkaður áhugi hennar á verkinu. Oddnýju Óladóttur rannsóknastjóra og Sveini Rúnar 

Traustasyni umhverfisstjóra Ferðamálastofu eru jafnframt þökkuð aðstoð og aðkoma að verkinu.  

Þorkell Stefánsson og Jóna Sigurbjörg Eðvaldsdóttir, nemar í ferðamálafræðum, störfuðu við 

verkefnið. Þorkell tók viðtöl við ferðamenn og dreifði spurningalistum á Kili, auk þess sem hann sá um 

úrvinnslu á tölulegum gögnum, gerð súlurita og ýmislegt annað sem upp kom.  Jóna Sigurbjörg, Sibba, 

vann úr viðtölum við ferðafólk, tók nokkur viðtöl og aðstoðaði við ýmis konar gagnavinnslu og 

yfirlestur. Kann ég þeim hinar bestu þakkir fyrir hjálpina. 

Ferðafólk á Kili sem tók þátt í rannsókninni fær einnig þakkir fyrir að segja frá ferðalögum sínum 

um Kjöl og deila skoðunum sínum um hvernig Kjölur eigi helst að vera til þess að ferðalög um hann 

verði sem ánægjulegust.  

Rögnvaldur Ólafsson dósent við Háskóla Íslands las verkið yfir og kom með margar góðar og 

gagnlegar athugasemdir. Kann ég honum miklar þakkir fyrir. 

 

Anna Dóra Sæþórsdóttir 

1 Inngangur 

Íslensk náttúra er mikilvægasta aðdráttarafl landsins en um 71% erlendra ferðamanna koma til 

landsins vegna hennar (Ferðamálastofa, 2008). Svo virðist sem efnahagshrunið haustið 2008 hafi ekki 

náð að breyta mikið þeirri mynd því samkvæmt könnun meðal Þjóðverja, Breta og Dana tengist 

ímynd Íslands enn mjög náttúrunni (Ferðamálastofa, 2009). Miðbik Íslands, sem hér er vísað til sem 

hálendi, er mikilvægur hluti af íslenskri náttúru og ferðamenn sem ferðast um hálendið upplifa 

náttúruna þar sem næst sinni upprunalegri mynd, þ.e. tiltölulega ósnortna náttúru (Anna Dóra 

Sæþórsdóttir, 2006, 2007, 2010). Samkvæmt könnun Ferðamálastofu (2008) fer um 40% erlendra 

ferðamanna til Landmannalauga, sem er sá staður á hálendinu sem flestir erlendir ferðamenn 

heimsækja. Samkvæmt könnuninni hefur hálendið sérstaklega mikið aðdráttarafl fyrir þá ferðamenn 

sem dvelja lengi á landinu, en 39% þeirra sem dvelja 8-10 daga á landinu, 42% þeirra sem dvelja 11-

14 nætur og 51% þeirra sem dvelja lengur en 15 nætur á landinu heimsóttu Landmannalaugar. 

Ferðamenn frá hinum ýmsu löndum sækja mismikið inn á hálendið, en 53% ferðamanna frá 

Frakklandi heimsóttu Landmannalaugar, 45% Hollendinga og 34% Þjóðverja (Ferðamálastofa, 2008). 

Auk þess heimsækja fjölmargir Íslendingar hálendið, en ekki eru til nákvæmar upplýsingar um fjölda 

þeirra. Fjölda gistinátta á hálendinu er hægt að nota sem mælikvarða á þróun ferðamennsku þar. 

Þeim hefur smám saman fjölgað og þær hafa næstum tvöfaldast á síðustu tuttugu árum (mynd 1), 

farið frá tæplega 48.000 árið 1985 í yfir 95.000 árið 2008 (Hagstofa Íslands, 2009a). Þessi fjölgun 

hefur verið stöðug þrátt fyrir að fækkunar hafi gætt á köldum og blautum sumrum eins og árin 1992-

1994. Hlutfall gistinátta á hálendinu, af öllum gistinóttum á Íslandi, hefur þó minnkað, úr 5,2% árið 

1998 í 3,5% árið 2008 (Hagstofa Íslands, 2009a). 

 

Mynd 1. Þróun gistinátta á hálendinu (blá lína) og hlutfall þeirra af heildargistináttafjölda (rauð lína). 

Heimild: Hagstofa Íslands (1994, 1995, 1996, 1997, 1998, 1999, 2000, 2001, 2002, 2003, 2004, 2005, 2006, 
2007, 2008,  2009b, 2009c). 

Í þessari skýrslu er greint frá rannsókn á ferðamennsku á Kili en það er hálendið milli Langjökuls í 

vestri og Hofsjökuls í austri og nær frá mótum Blöndu og Seyðisár í norðri að ármótum Jökulkvíslar og 

Hvítár í suðri (mynd 2). Sökum eðlis ferðamennsku á svæðinu er nauðsynlegt að fjalla um hana á 

töluvert stærra svæði en hinn eiginlegi Kjölur nær yfir. Kerlingarfjöll eru t.d. ekki hluti af Kili en 

tengjast honum órjúfanlegum böndum vegna samgöngukerfis og ferðamáta ferðamanna og því er 

eðlilegt að skoða ferðamennsku í Kerlingarfjöllum þegar fjallað er um ferðalög um Kjöl. Það sama 

gildir um Skálpanes, Bláfell, Jarlhettur og Hagavatn. Ýmsir þeir sem fara jeppaslóðir eða reiðleiðir á 

afréttinni austan Hvítár hefja ferð sína á Kili eða ljúka henni þar. Má þar nefna Gljúfurleitarleið frá 

Þjórsárdal upp í Setrið, skála 4x4 ferðaklúbbsins við Hofsjökul, Klakksleið frá Setrinu að Tungufelli 

austan Hvítár, Illahraunsleið frá Setrinu í Kerlingarfjöll og línuveginn milli Hvítár og Þjórsár. Þessi 

svæði eru einnig hlekkir í keðju sem myndar ferðamennsku Kjalar. 

 

 
Mynd 2. Kjölur og nágrenni. 
Kortagerð: Guðmundur Ó. Ingvarsson. 

 

Undanfarin misseri hafa verið settar fram hugmyndir um margs konar uppbyggingu á Kili sem kæmu 

til með að hafa mikil áhrif á þá ferðamennsku sem þar er nú stunduð. Má þar nefna hugmyndir um 

virkjanir, uppbyggðan heilsársveg, hálendismiðstöðvar og hótel. Áður en jafn mikilvægar ákvarðanir 

eru teknar um nýtingu Kjalar er nauðsynlegt að átta sig á því hlutverki sem svæðið gegnir fyrir 

ferðamennsku og útivist. Ferðamennska á hálendi Íslands er sífellt að verða fjölbreytilegri og til þess 

að verða við kröfum markaðarins þarf að uppfylla ýmsar ólíkar þarfir. Á Kili eru margs konar 

ferðamenn. Kjalveg er hægt að aka á fólksbíl, þar eru einnig hefðbundnar hópferðir, göngumenn, 

hestamenn og fólk í jeppaferðum, á fjórhjólum og mótorhjólum. Sumir fara þar um einungis til að 

komast á milli landshluta á meðan aðrir dvelja þar nokkra daga. Ferðaþjónustan nýtir sér Kjöl á ýmsan 

hátt. Ferðaskrifstofur á höfuðborgarsvæðinu skipuleggja ferðir um svæðið og helstu skipuleggjendur 

hestaferða fara með hópa bæði norður og suður Kjöl og reka þar skála. Ferðafélag Íslands skipuleggur 

gönguferðir um Kjöl og nágrenni og er með skálarekstur auk þess sem gististaðir og 

afþreyingarfyrirtæki í jaðarbyggðum Kjalar byggja afkomu sína að verulegu leyti á svæðinu. Allir 

þessir hópar teljast hagsmunaaðilar þegar kemur að framtíðarskipulagi ferðamennsku á svæðinu og 

er nauðsynlegt að hlusta á raddir þeirra allra þegar hugleiða á hvers konar ferðamennsku eigi að þróa 

á Kili og hversu mikil og hvers konar uppbygging sé æskileg þar.  

Í þessari skýrslu er greint frá niðurstöðum rannsóknar á viðhorfum ferðamanna á Kili. Hún byggir 

bæði á viðtalskönnun og spurningalistakönnun sem gerðar voru annars vegar á Hveravöllum og hins 

vegar í Kerlingarfjöllum sumarið 2008 og eru svörin greind eftir stöðunum tveimur. Markmið 

rannsóknarinnar er að varpa ljósi á hvers konar ferðamennska er stunduð á Kili á sumrin og hvernig 

ferðamenn upplifa ferðalag sitt um Kjöl. Með hliðsjón af þeim hugmyndum sem uppi eru um 

uppbygginu og framkvæmdir á Kili er varpað ljósi á hvers konar uppbyggingu ferðamenn telja 

æskilega. Rannsóknarspurningar verkefnisins eru: 

ς Hvernig er Kjölur nýttur af ferðamönnum og hvernig er ferðamynstur þeirra? 

ς Í hverju felst aðdráttarafl Kjalar? 

ς Hvernig skynja ferðamenn umhverfi Kjalar?  

ς Eru ferðamenn ánægðir með ferð sína um Kjöl og standast væntingar þeirra? 

ς Uppfyllir Kjölur ƪǊǀŦǳǊ ŦŜǊśŀƳŀƴƴŀ ǳƳ ŀś ƎŜǘŀ ǘŀƭƛǎǘ ǾŜǊŀ αƽǎƴƻǊǘƛƴ ǾƝśŜǊƴƛάΚ 

ς Verða ferðamenn varir við of mikinn ágang af völdum ferðamanna, þ.e.a.s. er félagslegum 

þolmörkum Kjalar náð? 

ς Hvers konar uppbygging er æskileg á Kili að mati ferðamanna og hvernig sjá þeir helst fyrir sér að 

svæðið þróist í framtíðinni? 

Athygli er vakin á því að töluverð vetrarferðamennska er stunduð á Kili en rannsókn þessi takmarkast 

við sumarferðamennsku. Sumir viðmælendur rannsóknarinnar ferðast hins vegar um Kjöl, bæði 

sumar sem vetur og lýstu því skoðun sinni og upplifun af ferðalögum á Kili almennt. 

2 Ferðamennska á víðernum 

2.1 Einkenni ferðamannastaða 

Ferðamannastaðir eru ólíkir að gerð og eiginleikum. Þeir einkennast af efnislegum eiginleikum sínum, 

sögu sinni, þeim stjórnvaldslegu ákvörðunum sem hafa verið teknar um nýtingu staðarins, íbúunum 

og þeim gestum sem heimsækja staðinn (Saarinen, 2004; Leiper, 2004). Oft er talað um að 

ferðamannastaðir séu samsettir úr fimm þáttum  (the destination mix) en í því eru: aðdráttaraflið 

(tourist attraction), aðstaða (facilities), innviðir (infrastructure), samgöngur (transportation) og 

gestrisni (hospitality resources). Ferðamannastaðir eru sambland af þessum þáttum og blandan er 

ōǊŜȅǘƛƭŜƎ ŜŦǘƛǊ ƳŜƴƴƛƴƎǳΣ ŜŦƴŀƘŀƎ ƻƎ ǳƳƘǾŜǊŦƛ ƘǾŜǊǎ ǎǘŀśŀǊΦ aŜś ƘƭƛśǎƧƽƴ ŀŦ ōǊŜȅǘƛƭŜƛƪŀ αōƭǀƴŘǳƴƴŀǊά 

verða til mismunandi ferðamannastaðir (Mill & Morrison, 1998). 

Ferðalög tengja saman þrenns konar svæði, áfangastaðinn (tourist destination region), heimabyggð 

ferðamanna (traveller generating region) og ferðasvæðið (transit region), þ.e. svæðið sem ferðast er 

um til þess að komast á milli áfangastaðar og heimabyggðar (Leiper, 1990). Í líkaninu eru skilgreindir 

þrír hópar fólks: Í fyrsta lagi ferðamenn og í öðru lagi ferðaþjónustuaðilar, en þeir geta verið í 

heimabyggð, á ferðamannastaðnum og á ferðasvæðinu. Í þriðja lagi íbúar svæðanna, en 

ferðamennskan hefur áhrif á þá hvort sem þeir eru á áfangastaðnum, ferðasvæðinu eða í 

heimabyggð (mynd 3). Á milli þessara mismunandi svæða og hópa eru flókin tengsl, þannig að 

breytingar á einu svæði eða einum 

hópi valda breytingum á hinum.  

Ferðamenn eru stærsti áhrifavaldurinn 

í þessum tengslum.  

Í þessu samhengi er Kjölur bæði 

áfangastaður, þ.e. ferðafólk kemur 

þangað til að skoða svæðið og ferðast 

um það, en einnig ferðasvæði, því fólk 

ekur um Kjalveg til að komast á milli landshluta. 

Aðdráttarafl er helsta ástæða þess að fólk ferðast til ákveðins áfangastaðar og koma þættir eins og 

aðgengi og innviðir þar á eftir (Leiper 2004; Cooper, Fletcher, Fyall, Gilbert & Wanhill, 2005). 

Algengast er að flokka aðdráttarafl ferðamannastaða í náttúrulegt og manngert aðdráttarafl. 

Swarbrooke (2002) flokkar það í: 

ς Náttúrulegt ς t.d. fjöll, strandir, landslag og dýralíf. 

ς Manngert, sem var ekki upphaflega búið til fyrir ferðamenn ς t.d. gamlar byggingar, kirkjur og 

kastalar. 

 

Mynd 3.  Landfræðileg tengsl ferðamannastaða og heimabyggðar.          

Heimild: Leiper, 1990. 

ς Manngert, sem er gagngert skapað til að laða að ferðamenn ς t.d. skemmtigarðar, spilavíti, 

sýningar og söfn.  

ς Viðburðir, sem geta verið náttúrulegir ς  t.d. eldsumbrot og sólmyrkvi eða af mannavöldum (t.d. 

íþróttaviðburður og hátíðar ýmis konar). 

Aðdráttarafl Kjalar er fyrst og fremst náttúrulegt, þó vissulega sé svæðið markað sögu, t.d. sveipa 

þjóðsögur svæðið dulúð og gera það enn áhugaverðara fyrir ýmsa.  

Clawson og Knetsch (1966, í Cooper o.fl., 2005), hafa búið til líkan þar sem leitast er við að flokka 

auðlindir ferðamennsku og varpa ljósi á fjölbreytileika þeirra. Í líkaninu mynda auðlindirnar samfellu. 

Á öðrum enda kvarðans er mjög manngert umhverfi sem er byggt fyrir mikinn fjölda notenda, en á 

hinum endanum eru víðerni þar sem mannvirki eru nánast engin og fáir leggja leið sína um. Við þetta 

eru síðan tengdar breytur eins og hvort sé hægt að endurskapa umhverfið, fjarlægð frá markaði og 

fleira. Líkanið byggir á þremur meginflokkum (mynd 4): 

1. Auðlindir afþreyingar á ferðamannastöðum í borgum/þéttbýli, eru að miklu leyti manngerðar og 

hannaðar með tilliti til einhvers konar afþreyingar. Almennt er þó byggt á einhverjum auðlindum á 

staðnum og manngerða umhverfið byggt upp í kringum þær. Sem dæmi má nefna skemmtigarða, 

sundlaugar, dýragarða, tennis- og golfvelli. Þessir staðir eru yfirleitt mikið heimsóttir og því þarf að 

byggja upp mikla aðstöðu sem getur tekið á móti miklum fjölda fólks.  

2. Auðlindir staða sem byggja að miklu leyti á náttúruauðlindum einkennast af sjálfri 

náttúruauðlindinni auk ýmis konar uppbyggingar í tengslum við hana. Sem dæmi má nefna 

tjaldsvæði og skíðasvæði. Slíkir staðir eru almennt mikið notaðir, eru ekki í mjög mikilli fjarlægð frá 

notendum og aðgengi er gott. 

3. Svæði sem byggja á náttúruauðlindunum. Þar er aðstaða í lágmarki og afþreying byggir á 

auðlindum staðarins t.d. skoðunarferðir, vísindalegur og sögulegur áhugi, fjallgöngur, klettaklifur 

og veiðar.  

 

Mynd 4. Auðlindir afþreyingar. 
Heimild: Clawson og Knetsch, 1966, í Cooper o.fl. (2005), þýðing og útfærsla höfundar. 

 

1. Byggt fyrir neytendur 2. Millistig 3. Byggt á náttúruauðlindum 

Manngerð <------------------------- 

Hægt er að endurskapa <-------- 

Byggir á athöfnum <--------------- 

Mjög mikil uppbygging <--------- 

Nálægð <----------------------------- 

------------------------------------------ 

------------------------------------------ 

------------------------------------------ 

----- Magn uppbyggingar -------- 

----- Fjarlægð frá notendum ---- 

------------------------- >Náttúruleg 

------> Ekki hægt að endurskapa 

--------------> Byggir á auðlindum 

----------> Uppbygging í lágmarki 

----------------------------> Afskekkt 

Virði náttúruskoðunarstaða þykja þeim mun 

meiri eftir því sem þeim hefur verið minna raskað 

og slíkir staðir eru almennt mun meira virði en 

manngerðir staðir. Manngert aðdráttarafl er 

hægt að búa til að miklu leyti óháð náttúrunni, en 

náttúruna er ekki hægt að skapa/búa til eftir 

pöntun, framboðið er takmarkað. Sá eiginleiki 

gerir hana enn verðmætari. Styrkleika 

aðdráttarafls ferðamannastaða er hægt að mæla 

á margvíslegan hátt, t.d. með því að mæla hversu 

margir koma þangað, hversu lengi þeir eru þar, hversu oft þeir koma, hversu viljugir þeir eru til að 

greiða fyrir að koma þangað, hversu langt þeir ferðast til að komast á viðkomandi stað og með því að 

meta gæði upplifunar gesta. Gæði og fjölbreytileiki þeirrar upplifunar, sem heimsókn á svæði felur í 

sér, hefur bæði áhrif á dvalarlengd og hversu oft ferðamenn koma á staðinn. Þeir dvelja lengur á 

svæði sem býður upp á fjölbreytta möguleika og koma líka þangað gjarnan oftar en einu sinni (Deng, 

King & Bauer, 2002).   

Aðdráttarafl svæðis er ekki eingöngu háð því sem svæðið sjálft hefur upp á að bjóða heldur oft á 

tíðum einnig hvort hægt sé að tengja ferðina þangað öðru sem er þess virði að heimsækja. Með 

hliðsjón af þessu hafa ferðamannastaðir verið flokkaðir í áfangastaði (primary destination) og 

viðkomustaði (secondary/stopover destination) (Mill & Morrison, 1998). Áfangastaðir eru staðir sem 

státa af nógu sterku aðdráttarafli til þess að ferðamenn leggi leið sína þangað og eru nógu 

áhugaverðir til að þeir dvelji þar í nokkra daga. Viðkomustaður er hins vegar staður sem verður á vegi 

ferðalanga á leið þeirra til aðaláfangastaðar. Ferðamenn hafa þar almennt styttri viðdvöl en á 

áfangastöðum. Sumir staðir geta verið bæði áfangastaðir og viðkomustaðir. Sumir erlendir 

ferðamenn koma t.d. einungis til að skoða Reykjavík, en aðrir hefja ferð sína um landið þar, en fyrir 

Mynd 5 Gullfoss. 
Gullfoss er viðdvalarstaður flestra sem fara yfir Kjöl. 

Mynd 6 Kerlingarfjöll. 
Kerlingarfjöll eru áfangastaður margra göngugarpa. 

http://www.sciencedirect.com/science?_ob=ArticleURL&_udi=B6V7Y-457VHXY-7&_user=850482&_rdoc=1&_fmt=&_orig=search&_sort=d&_docanchor=&view=c&_searchStrId=1176890166&_rerunOrigin=google&_acct=C000039878&_version=1&_urlVersion=0&_userid=850482&md5=db5e7d53b4b096b8751abb879cf4ecf3#vt1


 

8 
 

 

Mynd 7 Hveravellir. 
Hveravellir eru bæði áfangastaður og viðdvalarstaður þeirra sem ferðast um Kjöl. 

þá er borgin þá viðkomustaður. Þannig getur einn ákveðinn staður verið raunverulegur hvati að 

ferðalaginu, en á leiðinni þangað eru ýmsir aðrir staðir heimsóttir. Þetta samspil milli 

ferðamannastaða og annarra skoðunarverðra staða rennir styrkari stoðum undir ferðamannastraum, 

bæði til svæðis og innan svæða (Leiper, 1990; 2004).  

Notkun á staðnum er einnig háð því hversu aðgengilegur hann er (ytra aðgengi) og hversu 

góðar samgöngur eru innan svæðisins (innra aðgengi). Ytra aðgengið er oft háð fjarlægð til 

heimabyggðar ferðamanna. Innra aðgengið er hins vegar meira háð landsháttum (hversu 

bratt eða grýtt er eða hvort þar er snjór eða aurbleyta), ástandi vega og slóða, og ýmsum 

verndaraðgerðum. Almennt gildir að eftir því sem svæði er aðgengilegra þeim mun fleiri 

leggja leið sína þangað (mynd 8). 

Einkenni ferðamannastaða endurspeglast líka í þolmörkum þeirra en þau hafa verið skilgreind sem 

αǎł ŦƧǀƭŘƛ ƎŜǎǘŀ ǎŜƳ ǎǾŋśƛ ƎŜǘǳǊ ǘŜƪƛś ł Ƴƽǘƛ łśǳǊ Ŝƴ ƴŜƛƪǾŋśǊŀ łƘǊƛŦŀ ŦŜǊ ŀś ƎŋǘŀΣ ƘǾƻǊǘ ƘŜƭŘǳǊ ǎŜƳ 

er á náttúrulegt umhverfi, upplifun ferðamanna eða viðhorf ƘŜƛƳŀƳŀƴƴŀά όaŀǊǘƛƴ & Uysal 1990:329, 

þýðing höfundar). Sumir áfangastaðir hafa há þolmörk og önnur lág og er það háð náttúrufari á 

staðnum, þeim markhópi sem þangað 

kemur, áhuga heimamanna á að taka á móti 

gestum,  auk innviða. Þolmörk 

ferðamannastaða á hálendi Íslands eru 

almennt lág. Þar er oft mjög viðkvæm 

náttúra, ferðamenn vænta þess að hitta fáa 

aðra gesti og innviðir eru takmarkaðir á 

flestum stöðum. Viðfangsefni þessa hluta 

rannsóknarinnar eru sjónarmið ferðamanna 
Mynd 8. Samband aðgengis og fjölda gesta. 


